
而彭時極力繼其後賴　上孝事　兩宮如一故能委曲

勸諭仁壽宫以成大禮焉○下侍讀學士錢溥獄謫廣東

順德知縣出兵部侍郎韓雍爲浙江參政

　〈按溥松江華亭人浮躁管進正統中進士時太監王振訪可敎內侍書者成荐溥試薔薇露詩大如稱賞特授〉

　〈檢討累今官溥所敎內侍後多顯者溥之居與陳文鄰內侍每來謁溥必邀文共飲及　英廟大浙太監王倫〉

　〈者嘗受業尋伴讀　東宫至是求謁溥文意必召已竟不召乃使人密何之倫言　上不豫　東宫納妃如何〉

　〈溥言當以遺詔行事已而內閣草遺詔李賢當兼筆文起奪其筆曰無庸已有草之者矣遂言溥倫定計將退〉

　〈賢以溥代之退兵部尙書馬昂以韓雍代之賢怒以聞乃下溥獄韓雍亦貶〉

上大行皇帝尊謚曰法天立道仁明誠敬昭文憲武至德

廣孝睿皇帝廟號英宗○葬裕陵○錦衣衛都指揮門達

有罪下獄謫戍南丹衛召袁彬復還舊職言官劾達欺罔

故殺諸大罪數十謫戍烟瘴達卒死謫所彬復職餞送達

出城如禮不念舊惡時以爲難

三月復前御史楊暄張鵬修撰岳正等官○廷試進士賜

彭敎陸釴羅璟等及第出身有差是榜共二百四十七人

內劉大夏張敷華戴珊樊瑩謝鐸李東陽倪岳後皆顯著

○甘肅總兵官宣城侯衛涇廵撫僉都御史吳琛率師討

西番破之先是西寧番酋把沙作亂命涇等討之涇與琛

將中軍督甘凉蘭鞏山丹莊浪等衛所官軍三萬五千人

分五路以並進追至駱駝山寫尒沖殺唐川俘斬共千七

--

百餘人獲牛馬羊二萬有奇

復定襄伯郭登爵鎮守甘肅尋召還提督十二團營

　〈登性至孝有文武才母疾而割股作美以進居喪哀毀骨立不肉食笑語者三年所上章䟽皆自爲之尤善吟〉

　〈咏有聯珠集行于世〉

六月禮部左侍郎兼翰林學士致仕薛瑄卒贈吏部尙書

謚文淸

　〈瑄爲學貴民檢一言一勒於禮有違便自於心不安其出處光明雙　　　言貴利遠亦如也瑄敎人惓惓於復〉

　〈性嘗曰讀書窮理須實見得然後驗于身心體而行之不然無異於買櫝而還珠也所著讀書錄數十卷多名〉

　〈言〉

　〈陳建曰近編名臣言行錄記薛文淸罷內閣歸中途絕粮致其子慍見爲卿相而致歸途絕粮亦明時異事也〉

　〈嗚呼有官居𪔂鼐無地起樓臺昔人以爲美談今文淸高風介節視之不更奇耶〉

七月　立皇后吳氏

八月　上御經筵賜講官學士柯濳等白金文綺寶鈔○

修　英宗睿皇帝實錄

十月廢皇后吳氏立　皇后王氏下詔言　先帝臨御之

日爲朕𥳑求賢淑以定王氏育于別宮以待期不意牛玉

徇偏已私矇朧奏請將已退吳氏再立位不稱德不得已

請命　母后廢黜吳氏仍遵　先帝成命冊立王氏爲皇

后明正牛玉之罪

調右僉都葉盛廵撫宣府時盛以右僉都御史廵撫兩廣

